
Tacú le húsáideoirí AAC fanacht ceangailte le linn 

Covid-19 

 

 

 

Táimid ag maireachtáil in am gan fasach mar thoradh ar Covid-19. Is tréimhse 

strusmhar agus imníoch é do gach duine, ach níos tábhachtaí fós do dhaoine aonair a 

bhfuil dúshláin cumarsáide acu. Anois, níos mó ná riamh, caithfimid bealaí a aimsiú 

chun cumarsáid a éascú agus a chinntiú nach mbeidh daoine scoite amach.  

Cumarsáid Bhreisitheach agus Mhalartach (AAC)  

D’fhéadfadh sé go dteastódh ó leanaí a bhfuil deacrachtaí cumarsáide acu tacaíochtaí 

cumarsáide breisitheach agus malartach (AAC) a úsáid chun idirghníomhú leo siúd 

timpeall orthu. Ina measc sin tá modhanna cumarsáide neamhchuidithe mar 

féachaint sa tsúil, gotha gnúise, comharthaíocht choirp, gothaí, agus comharthaíocht 

láimhe (m.sh. Lámh), agus córais chumarsáide chuidithe. Is féidir iad seo a bheith 

ísealteicneolaíochta (m.sh. rudaí tagartha, cláir chumarsáide grianghraf nó siombailí 

agus leabhair), nó ardteicneolaíochta (m.sh. Áiseanna Cumarsáide Aschuir 

Gutha/gairis giniúna cainte). Is féidir tuilleadh faisnéise faoi seo a fháil anseo: 

https://ncse.ie/wp-content/uploads/2020/05/Resource-5-A-Total-Communication-

Approach.pdf  

Úsáideoirí AAC: Coinnigh i dteagmháil le linn Covid-19 

Tá sé tábhachtach go mbraitheann leanaí a úsáideann tacaíochtaí AAC go bhfuil baint 

acu lena bpobal níos leithne. Ar ámharaí an tsaoil, tá ríomhairí agus fóin chliste ag 

gach duine anois, agus tá go leor aipeanna ar fáil chun tacú le comhráite físe.  

Is bealach iontach iad aipeanna físchomhrá do leanaí fanacht i dteagmháil lena 

muintir agus lena gcairde. Ionas go mbeidh naisc do linbh idirghníomhach, bain triail 

as cluichí, rainn agus amhráin ar féidir le leanaí páirt a ghlacadh iontu agus taitneamh 

https://ncse.ie/wp-content/uploads/2020/05/Resource-5-A-Total-Communication-Approach.pdf
https://ncse.ie/wp-content/uploads/2020/05/Resource-5-A-Total-Communication-Approach.pdf

a bhaint astu le páirtí ar an scáileán. Cinntíonn sé sin go mbeidh an 

idirghníomhaíocht sóisialta agus spraíúil. D’fhéadfá an t-am a úsáid freisin chun 

eispéiris a roinnt.  

 

Bíodh páirtí scáileáin ag do leanbh chun an scéal is fearr leis a léamh dó, agus is féidir 

le do leanbh leanúint ina leabhar féin. D’fhéadfadh go mbeadh an bréagán céanna ag 

do leanbh agus a pháirtí scáileáin le súgradh leis, nó d'fhéadfadh siad greim bia a 

roinnt ar an scáileán. 

 

Ag tacú le do leanbh teicneolaíocht a úsáid chun ceangail le daoine eile 

 

1. Lig do do leanbh a bheith chun tosaigh: nuair is féidir, lig do do leanbh a 

bheith chun tosaigh ar an idirghníomhaíocht m.sh. an cnaipe a bhrú chun 

glaoch a dhéanamh nó a chríochnú. B’fhéidir go mbeidh ort a thaispeáint do 

do leanbh conas an teicneolaíocht a úsáid i dtosach ach tacóidh sé lena 

neamhspleáchas má thugtar spreagadh dó a bheith chun tosaigh 

 

2. Mínigh go bhféadfadh rudaí dul mícheart: is minic go mbíonn deacrachtaí 

teicniúla lasmuigh dár smacht. Cuir in iúl do do leanbh nuair a bhíonn an 

scáileán reoite, nó cén fáth a dtiteann glao. Trí na heispéiris seo a mhíniú i 

dtéarmaí simplí, beidh tuiscint níos fearr ag do leanbh ar conas a oibríonn 

idirghníomhaíochtaí ar scáileán. 

 

3. Modhanna Cumarsáide: Tabhair spreagadh do leanbh gach modh cumarsáide 

atá ar fáil dó le linn comhráite a úsáid m.sh. meascán de chaint/guthaíocht, áis 

chumarsáide aschuir, pictiúir/rudaí agus comharthaí/gothaí.   

 

4. Suí: Déan cinnte go bhfuil do leanbh suite ar bhealach go mbeidh a pháirtí 

scáileáin in ann é a fheiceáil, agus má úsáideann sé ceann, a ghléas 

cumarsáide m.sh. leabhar cumarsáide. Tabhair spreagadh do pháirtí scáileáin 

do linbh suí ar bhealach go mbeidh do leanbh in ann a aghaidh a fheiceáil go 

soiléir agus iad i mbun cumarsáide chun ligean dóibh leideanna 

neamhbhriathartha mar gotha gnúise agus comharthaíocht choirp a aithint.  

 

5. Torann cúlra: Laghdaigh torann cúlra le linn glaonna físe. Tabhair spreagadh 

do pháirtí scáileáin do linbh monatóireacht a dhéanamh ar na leibhéil torainn 

ina dtimpeallacht.  

 

6. Am: Tá sé tábhachtach i gcónaí am a cheadú le haghaidh tostanna le linn 

idirghníomhaíochtaí ionas go mbeidh am ag do leanbh a theachtaireacht a 

chur in iúl. Maidir le comhráite a úsáideann teicneolaíocht, ba chóir spreagadh 

a thabhairt do pháirtí scáileáin do linbh níos mó ama freagartha a cheadú 

chun aon mhoill ar tharchur a cheadú.  

Seo a leanas roinnt de na roghanna teicneolaíochta atá ar fáil le cur ar chumas leanaí 

a úsáideann AAC fanacht i dteagmháil le daoine eile. Ní liosta uileghabhálach é an 

liosta seo. 

Whatsapp nó Viber  

Úsáideann an chuid is mó againn na feidhmchláir seo ar ár 

ngléasanna soghluaiste. Is féidir iad a úsáid chun cumarsáid 

a dhéanamh le daoine aonair nó le grúpaí trí théacsáil, taifeadadh fuaime nó glaonna 

físe a dhéanamh (le suas le 4 duine). Tá an teicneolaíocht seo an-inrochtana, cé go 

bhféadfadh go mbeadh tacaíocht ag teastáil ó do leanbh chun glao a dhéanamh nó 

teachtaireacht a sheoladh.  

Is bealach spraíúil é do do leanbh fanacht i dteagmháil le cairde mar is féidir leo scéalta 

grinn, pictiúir ghreannmhara nó scéalta a roinnt le linn na tréimhse deacra seo. 

Beidh uimhir fóin/cárta SIM de dhíth ort féin agus ar na daoine a bhfuil tú ag nascadh 

leo ar do ghléas soghluaiste chun na feidhmchláir seo a úsáid. 

Echo Dot nó Echo Show 

Dar le daoine áirithe gurb í an chaint an bealach is éasca le rochtain a 

fháil ar theicneolaíocht. Is féidir feiste Amazon Alexa a úsáid chun 

rochtain a fháil ar fhaisnéis, éisteacht le closleabhair, raidió agus ceol agus rialú a 

dhéanamh ar ghléasanna cliste sa bhaile. Tacaíonn sé freisin le gné darb ainm 'Drop in'. 

D’fhéadfaí é seo a úsáid chun fanacht i dteagmháil le daoine nach bhfuil fón cliste nó 

feiste táibléid acu nó nach bhfuil compordach le teicneolaíocht. Oibríonn sé cosúil le 

gléas idirchumarsáide. Níl le déanamh ag an duine atá páirteach ach freagra a thabhairt. 

Ní gá dóibh orduithe a dhéanamh nó cnaipí a bhrú iad féin.  

Uirlisí Físchomhrá 

Zoom 

Is uirlis físchomhdhála saor in aisce í Zoom. Tugtar ‘cruinnithe’ ar ghlaonna Zoom agus is 

féidir leat iad a óstáil nó a bheith páirteach iontu má tá siad á óstáil ag duine eile. Is 

dóigh go mbeidh tacaíocht ag teastáil ó do leanbh le bheith páirteach nó le cruinniú a 

chur ar bun.  

Cuireann Zoom ar chumas go leor daoine físchomhrá a dhéanamh ag an am céanna 

agus a bheith ar an scáileán le chéile. Is bealach iontach iad glaonna grúpa chun 

atmaisféar sóisialta a chruthú sa bhaile le linn na tréimhse deacra seo. Tá an rogha ann 

freisin scáileán a roinnt, mar sin d’fhéadfaí rudaí a chruthaigh na leanaí *ar a ríomhaire 

nó grianghraif de na rudaí a bhí á dhéanamh acu a roinnt beo le linn an chomhrá.  

 

Skype 

Tá an-eolas ag go leor daoine ar Skype mar tá sé ar cheann de na haipeanna físchomhrá 

is luaithe a bhí ar fáil.  

Is féidir glaonna Skype a thaifeadadh chun cuimhní cinn speisialta a ghabháil agus tá gné 

fotheidil ann ionas gur féidir leat na focail a labhraítear a léamh freisin.  

Tugann Skype, cosúil le Zoom, an rogha an scáileán a roinnt ionas gur féidir le do leanbh 

aon ghníomhaíochtaí ríomhaire-bhunaithe atá á dhéanamh acu a roinnt.  

 

Chuir an méid seo a leanas eolas ar fáil don acmhainn seo: 

1. www.aaccommunity.net   

2. www.atandme.com   

3. www.asha.org   

4. www.enableireland.ie/resources/publications/speech-and-language-tips-aac-

multimodal-communications 

5. www.zerotothree.org/resources/2535-five-tips-to-make-the-most-of-video-chats 

6. https://rerc-aac.psu.edu/communication-supports-for-children-and-adults-with-

complex-communication-needs-during-the-covid-19-pandemic/ 

